
Питер Саловей ва Жон Маер тадқиқотлари натижасини кўриб чиқилса, 

инсондаги ўз хиссий холатни тушуниш ва тушунтириш, ўзгалар хис-

туйғуларини ўзлаштириш ва тартибга солишнинг ахамияти каби даражага 

кўтарилади. Шундай экан, педагог ходим ўз фаолияти давомида нафақат 

ўзидаги эмоционал интеллект қийматининг юқори бўлишига балки жамият 

аъзоларига ўрнак ва ўргатувчи шахс сифатида ўзгалар хиссий кечинмаларини 

тушуниши ва емоционал интеллект даражасини оширишга ўз хиссасини 

қўшиши мақсадга мувофиқдир.  

Психология фан тармоқлари сохасига энг яқин соха сифатида фаолият 

олиб борувчи педагогика сохаси бу борада эмоционал интеллект даражасини 

оширишда яққол психологлар тавсияларига таянадилар. Педагог ўз навбатида 

бу юқори хиссий салохиятга мухтож бўлган ходимлар сирасига киради. 

Бугунги кун педагоги кечаги кун педагогидан фарқли ўлароқ, хар дақиқада 

кучли хиссий стрессларни бошдан кечирмоқда. Талабанинг кайфияти, 

интизомсизлик, ўз вақтида топширилмаган хисобот, аудитория учун 

жавобгарлик хисси, кучли хаяжон ўз навбатида педагог ходим учун кундалик 

муаммолардан бирига айланган. 

Эмоционал интеллектни ривожлантириш жуда хам қийинчилик 

туғдирувчи холат эмас. Аксинча кундалик ташвишлардан “ёниш”ни бироз 

пасайтирувчи, инсонни барқарорлаштирувчи жараёндир. Педагогик касб 

фаолиятидан толиқиш, касбдан чарчаш каби фаолиятнинг сусайишини олдини 

олиш борасидаги психопрофилактик амалий тавсиялар билан педагог 

ходимларга психологик ёрдам бериш мумкин.  

Хулоса қилиб айтганда, педагог ходимларда эмоционал интеллект 

коэфициентининг юқори бўлиши, улардаги ўз эмоционал холатларини 

тушуниш ва бошқалар эмоцияларини тушуниб етишга ёрдам беради. Шу 

ўринда, профессионал фаолиятнинг соғлом эмоционал сферада бажарилишига 

хам социал жихатдан жамият барқарорлиги ва педагог жамоанинг бир бирига 

бўлган ижобий муносабатига эришиш мумкин.  

Фикримизча, педагог ходимлардаги долзарб муаммолар кўпинча 

эмоционал сохадаги камчиликлар натижасида келиб чиқмоқда. Педагог 

билим, кўникма, малакаларини ошиб боришида, профессионал фаолиятнинг 

прогреслашувида албатта эмоционал барқарорлик мухим ахамият касб этади. 

Шунинг учун хам бугунги кунда хиссий ақл муаммоси кўплаб сохаларда 

ўртага ташланмоқда.  

 

УЗЛУКСИЗ ИШЛАБ ЧИҚАРИШ ЖАРАЁНЛАРИ АХБОРОТ 

МОНИТОРИНГ ТИЗИМЛАРИДА ҚАРОР ҚАБУЛ ҚИЛИШ 

МОДУЛИНИНГ АҲАМИЯТИ 

Ҳ.Эшанкулов, Р.Муродова (Бухоро давлат университети) 

 

 Маҳсулотнинг сифати ва сонига талабни ортиб бориши сабали узлуксиз 

ишлаб чиқариш жараёнларида мос равишда вазифалар ва жараёнларнинг 

мураккаблашишига олиб келади. Бундай вазифаларни анъанавий ишлаб 

чиқариш орқали амалга оширилганда ишчилар сони ва меҳнат ҳажмининг 

ошишини кузатилиши табиийдир. Катта ҳажмдаги маълумотларни инсон 

ёдида сақлаб қолиши ва жараёнларни амалга ошириши жуда қийинлашиб 

бормоқда[1].  

Интернет предметлари (IoT), интернет хизматлари (IoS), катта 

маълумотлар (Big Data), Industry 4.0, эксперт тизимлари вақт ва ресурслардан 

оқилона фойдаланиш учун қарор қабул қилиш модули (қарор қабул қилиш 

модули) элементлари белгилайди. Корхоналардаги муаммолардан келиб 

чиққан ҳолда юқоридаги технологияларни қўллаш зарурияти бор. 

Интеллектуал ишлаб чиқариш тизими узлуксиз ишлаб чиқаришда сифатни, 

бошқарувчанлик ва шаффофликни ошириш учун бирлаштиради. Машина ва 

ходимларга интеллектуал ахборот тизими ўз вазифаларини маълумотларга 

асосланиб бажаришга имконият яратиб беради. Тизимнинг элементлари 

корхонадаги бошқа тизим элементларидан ахборот олиши ва ўз 

функцияларини таклиф этиши мумкин [2].  

 Узлуксиз ишлаб чиқариш жараёнидада баъзи масалалар борки 

аънанавий математик усуллардан фойдаланиш жуда мураккаб ҳисобланади. 

Ушбу масалалар объектларнинг мураккаб тузилишлари билан тавсифланади: 

доимий равишда ўзгариб турадиган ташқи ва ички хусусиятлар вақтида катта 

ҳажмдаги маълу-мотларни қайта ишлаш асосида тезкор қарорлар қабул қилиш 

зарурлиги; жараёнлардаги объектларнинг стохастик ва динамик 

хусусиятларини таҳлил қилиш орқали қарор қабул қилишни мумкин. 

 Қарор қабул қилиш модули иккита муҳим масалани ечишга ёрдам 

беради: мумкин бўлган ечимлар ичидан энг мақбули ечимни танлаш; мумкин 

бўлган ечимларнинг устунлик даражасига қараб тартиблаш[3]. 

Қарор қабул қилиш модули маълумотлар базасидаги мавжуд 

маълумотларни фильтерланган ва тузилмалашган ҳолда бўлишини талаб 

қилади. маълумотлар базасидаги маълумотларни фильтерлаш ва тузилмалаш 

учун илимлар базасига мурожат қилинади[4]. Маълумотлар базасидан 

маълумотлар, билимлар базасидаги билимлар асосида сараланиб таҳлил 

қилинади ва бошқарилади. 

Маълумотлар базасидаги маълумотларни билимлар базасидаги қоидалар 

орқали қарор қабул қилиш тузилмасини уч қисмга ажратиш мумкин (1-расм). 

1. ишлаб чиқариш жараёни ва хомашёнинг таркиб ва хусусиятлари 

тўғрисидаги барча ахборотлар, мониторинг тизими орқали маълумотлар 

базасига сақлаш; 

2. экспертлар билимлари, ишлаб чиқариш стандартлари, ишлаб чиқариш 

корхонасининг ҳар бир цехи тўғрисидаги маълумотлар билимлар базасида 

сақлаш; 

3. маълумотларни таҳлил қилиш ва билимларни излаш усуллари ва 

алгоритмлари ёрдамида билимлар базасидаги қоидалар ва билимлар орқали, 

маълумотлар базаси таҳлил қилинади,билимлар изланади ва таклиф ва 

хулосалар қарор қабул қилувчи учун тайёрлаш; 

МАЪЛУМОТЛАР 

БАЪЗАСИ

ишлаб чиқариш 

жараёнидаги маълумотлар 

сақланади

БИЛИМЛАРНИ ИЗЛАШ

Ахборотларни тортиб олиш

ва

Ахборотларни бошқариш

 

БИЛИМЛАР БАЪЗАСИ

Ишлаб чиқариш қуввати,  

стандартлари, экспертлар 

хулосалари ва бошқа 

билимлар

 
1-расм. Қарор қабул қилиш элементлари 

Маълумотларни таҳлил қилиш ва билимларни излаш учун турли хил 

усуллар ва алгоритмлардан фойдаланилади[5]. 

- маълумотларни интелектуал таҳлил қилиш; 

- Маълумотлар базасидан билимларни излаш; 

- имитатцион моделлаштириш; 

- генетик алгоритимлар; 

- нейрон тўрлари; 

- когнитив моделлаштириш; 

- вазиятларни таҳлил қилиш; 

 Хулоса қилиб айтиш мумкинки яратиладиган ахборот мониторинг 

тизимларини яратишда, уларнинг таркибида қарор қабул қилиш 

модулларининг яратилиши, тизимни янада самарадорлигини оширади. 

АППАРАТ-ДАСТУРИЙ МОДУЛЛАРИНИ ОНТОЛОГИК ЁНДАШУВ 

ОРҚАЛИ ИНТЕГРАЦИЯЛАШ 

Ҳ.Эшанкулов (Бухоро давлат университети) 

 

Ахборот мониторинг дастурий мажмуаси модулларининг хусусий ҳолда 

онтологик ёндашув орқали интеграциялаш схемаси 1-расм тасвирланган 

кўринишда ифодаланади. Бунда ҳар бир модул метамаълумотлари сақлаш 

учун онтологиялар қурилади, интеграциялаш модули ёрдамида маълумотлар 

